
galak, ja dagjo: manne gullabættet di su?

21 Ærrasak celkke: æi dak bostatuvvum olbma sanek læk; mattago bærgalak čalmetemi čalmid ravastet?

22 Mutto tempal basotæme basek adnujuvvujegje Jerusalamest, ja dalvve læi.

23 Ja Jesus vagjolæmen læi tempal sist Salomon fæskarist.

24 De birrastatte Judalaǯak su, ja celkke sunji: gukkago doalak don min siellomek vuorddem vuollai? jos don læk Kristus, de cælke migjidi dam čielggaset.

25 Jesus sigjidi vastedi: læm digjidi dam cælkkam, ja æppet di jake; daǥok, maid aččam nabmi mon daǥam, dak muo duođaštægjek læk.

26 Mutto æppet di jake; dastgo æppet di læk muo savcak, nuftgo dijgidi celkkim.

27 Muo savcak gullek muo jena, ja mon dovdam daid, ja dak čuvvuk muo;

28 ja aǥalaš ællem mon sigjidi addam, ja æi ollingerakkan si šadda lapput aǥalaǯǯat, ja i oftage rotte sin muo gieđast erit.

29 Muo ačče, gutte addi munji daid, stuorrab læ, go buokak; ja i oftage mate rottit daid aččam gieđast.

30 Mon ja ačče moi lædne oft.

31 De fastain Judalaǯak geđgid bajasvaldde su goddet.

32 Jesus vastedi sigjidi: ædnag buorre daǥoid čajetim mon digjidi muo aččam daǥoin; guđemuš ditti dain daǥoin balkestæppet di geđgid muo ala?

